ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2000 ԹՎԱԿԱՆԻ ԴԵԿՏԵՄԲԵՐԻ 16-Ի N 828 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ   

1. Իրավական ակտի ընդունման անհրաժեշտությունը
«Հայաստանի Հանրապետության կառավարության 2000 թվականի դեկտեմբերի 16-ի N 828 որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) մշակումը պայմանավորված է շահերի բախումից խուսափելու, ինչպես նաև 2000 թվականի դեկտեմբերի 16-ի թիվ 828 որոշման 2-րդ մասով նշված ընկերությունների մի մասի լուծարմամբ, իսկ մյուս մասի վերակազմակերպմամբ կամ մասնավորեցմամբ:

2. Ընթացիկ իրավիճակը և խնդիրները, կարգավորման նպատակը և բնույթը
2000 թվականի դեկտեմբերի 16-ի թիվ 828 որոշման 2-րդ մասում նշված․
- «Զվարթնոց» միջազգային օդանավակայան» և «Հայկական ավիաուղիներ» փակ բաժնետիրական ընկերությունները 2020 թվականի դեկտեմբերի 17-ին Սնանկության դատարանի վճիռներով լուծարվել են,
- «Էրեբունի» տարածքային օդանավակայաններ» փակ բաժնետիրական ընկերությունը 1994 թվականի թիվ 507 Կառավարության որոշմամբ հանձնվել է Պաշտպանության նախարարությանը, այնուհետև  1994 թվականի թիվ 507 որոշումը 2004 թվականի օգոստոսի 26-ի թիվ 1448 որոշմամբ (այսուհետ՝ Որոշում) ուժը կորցրած է ճանաչվել և «Էրեբունի» օդանավակայանը ներառվել է Որոշման N 2 հավելվածում,
- Համաձայն 2007 թվականի օգոստոսի 2-ի թիվ 965-Ն որոշման՝ «Շիրակ» օդանավակայան» փակ բաժնետիրական ընկերությունը լուծարվել է,
- 2003 թվականի հոկտեմբերի 30-ի թիվ 1407-Ա Կառավարության որոշման համաձայն՝ «Ավիասնունդ» փակ բաժնետիրական ընկերության բաժնետոմսերը մասնավորեցվել են,
- «Սևան-Մոթել» փակ բաժնետիրական ընկերության պետական սեփականություն հանդիսացող բաժնետոմսերը 2003 թվականի հոկտեմբերի 8-ի թիվ 1285-Ն որոշմամբ մրցույթով մասնավորեցվել են, 
- 2002 թվականի ապրիլի 1-ի թիվ 312 որոշմամբ «Ավիավառելիքի լցավորում» փակ բաժնետիրական ընկերությունը «Երևանի «Զվարթնոց» միջազգային օդանավակայան» պետական փակ բաժնետիրական ընկերությանը միացնելու ձևով վերակազմակերպվել է, այնուհետև ընդգկվել են «Արմենիա» միջազգային օդանավակայաններ» փակ բաժնետիրական ընկերության կազմում:
Հաշվի առնելով վերոգրյալ ընկերությունների կարգավիճակները, անհրաժեշտություն է առաջանում 2000 թվականի դեկտեմբերի 16-ի թիվ 828 որոշման 3-րդ և 4-րդ կետերը ճանաչել ուժը կորցրած։ 
2000 թվականի դեկտեմբերի 16-ի թիվ 828 որոշման 2-րդ մասով նշված երեք այլ ընկերությունների՝ «Ավիաբուժ» բժշկական կենտրոն», «Ավիաուսումնական կենտրոն» և «Հայաերոնավիգացիա» փակ բաժնետիրական ընկերությունների «Բաժնետիրական ընկերությունների մասին» օրենքի 12-րդ հոդվածի 3-րդ մասով նախատեսված լիազորությունները առաջարկվում է վերապահել Հայաստանի Հանրապետության տարածքային կառավարման և ենթակառուցվածքների նախարարությանը։ Ներկայումս նշված երեք ընկերությունների կառավարման լիազորությունները վերապահված են Քաղաքացիական ավիացիայի կոմիտեին, որ իր գործառույթների համաձայն իրականացնում է նաև այդ ընկերությունների գործունեության վերահսկողությունը։ Տվյալ հանգամանքում առաջանում է շահերի բախում, քանի որ նշված ընկերությունների հիմնադիր ժողովը և վերահսկողություն իրականացնող մարմինը նույնն է։

3. Նախագծի մշակման գործընթացում ներգրավված ինստիտուտները և անձինք 
Նախագիծը մշակվել է Տարածքային կառավարման և ենթակառուցվածքների նախարարության կողմից:


4. Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունները
Նախագծի ընդունմամբ լրացուցիչ ֆինանսական միջոցների և պետական բյուջեի եկամուտներում և ծախսերում փոփոխությունների անհրաժեշտություն չկա:

5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ
Նախագծի մշակումը չի բխում ռազմավարական որևէ  փաստաթղթից:

